Ақпараттық-коммуникациялық технологиялар бойынша олимпиада

«Зерде» ұлттық инфокоммуникация холдингі» АҚ 2012 жылғы 01 қыркүйек пен 30 қазан аралығында Қазақстан Республикасы Көлік және коммуникация министрлігінің қолдауымен ЖОО студенттері арасында Ақпараттық-коммуникациялық технологиялар бойынша олимпиада өтетіндігін хабарлады. 
Олимпиада ақпараттық-коммуникациялық технологиялар саласындағы студенттік ғылыми жобалардың ашық конкурсы болып табылады. 
Олимпиаданың негізгі мақсаты ақпараттық технологиялар саласындағы дарынды студенттерді анықтау, олардың АКТ-ға деген қызығушылығын арттыру. 
Олимпиада екі турдан тұрады. Олимпиадаға қатысу Қазақстанның ЖОО студенттері арасында ерікті негізде өткізіледі. 
Бірінші тур 2012 жылғы 01 қыркүйек пен 07 қазан аралығындаhttp://olymp.iitu.kz жалпыға қолжетімді Олимпиадаларды өткізу порталының көмегімен қашықтық нысаны бойынша өткізіледі. Порталда тіркелген соң студенттер өздері туралы сауалнамалық мәліметтерді толтырады және сұранымды өзінің ғылыми жобасы бойынша бекітеді. 
Олимпиадаға жекелей, сонымен қатар, ұжымдық (3 адамнан артық емес) қатысу түрлері көзделген. Қатысушы немесе қатысушылар тобы тек бір ғана жоба ұсына алады және Олимпиаданың бір номинациясы бойынша ғана қатыса алады. 
Ғылыми жобалардың тақырыптары студенттердің дипломдық және курстық жұмыстарымен сәйкес келуі мүмкін. 
Қашықтық турының финалистері –сараптамалық қорытынды нәтижелері бойынша неғұрлым көп ұпай жинаған студенттер 2012 жылғы 29-30 қазан күндері Алматы қ. Халықаралық ақпараттық технологиялар университетінде өтетін Олимпиаданың ашық турында кездесетін болады. 
Олимпиаданың ашық турын өткізу кезінде өзге қалалардан келген студенттердің тамақтануы мен жатын орнына байланысты шығындар Олимпиаданың Ұйымдастырушыларымен төленеді. 
Олимпиада жеңімпаздары дипломдармен, бағалы жүлделермен, сыйлықтармен және Халықаралық ақпараттық технологиялар университетінде оқудың барлық кезеңіне арналған 100% грант құқығын беретін сертификаттармен марапатталады. 
